
Ghe venudo da Parigi

     El tal abito de lana

     Come mai tanti luigi

     La xè donca una putana.

I responde con mistero

     Qualche mezza paroleta

     Ghe del falso, ghe del vero

     I ve ride con grazieta.

I ve dise: l'ò sorpresa

     Che la gera ancora in leto

     Che bel pelo su la sfesa

     Che tetine? che culeto!

Sì signori, col deolin

     La podè forsi tocar

     Ghe podè forsi el martin

     De resbogo palpugnar.

Ma per vù altri no ghe sguazzo

     No se averse mai la coca

     E per solito ve toca

     De menarve soli el cazzo.

Caporion de sti signori

     De sti veri licaori

     Xè quel mona de Carleto 1

     L'è quel'orbo maledeto.

Lù xè l'omo de la moda

     Lù xè l'omo universal

     Co un cervelo pien de broda

     Lù se crede tuto sal.

In famegia lù xè quelo

     Che dà lege, che dà ton

     Degno fruto del so oselo

     Lo rispeta sior Simon.

